
kerak. Ana shu bosqichlarni bosib o‘tgan har bir inson 
ishqning asl mohiyatini anglab yetadi. Suvrati-yu siyrati 
shu istiloh bilan orom topadi va qalban unga tobe bo‘la-
di. Lutfiy sheʼriyatida ana shunday xayoloti hamda bu-
tun vujudida haqiqiy ishq makon tutgan lirik qahramon-
ning siyrati haqqoniy va taʼsirchan bo‘yoqlarda mahorat 
bilan tasvirlangan. 

Mazkur baytda shoir ishq dardiga yo‘liqqan oshiq 
holatining tasvirini bergan. Ya’ni, baytning dastlabki 
misrasida oshiq Layli timsoliga murojaat qilib, holidan 
xabar olish uchun hech bo‘lmaganda xayolini yuborish-
ni iltimos qilayotgan bo‘lsa, ikkinchi misrasida yorning 
ishqi oshiqning ahvolini Majnunning holidan ham bat-
tar yomon ahvolga solgani tasvirlangan. Aytish joizki, 
bayt zamirida ishqning ham dunyoviy, ham diniy talqini 
aks etganini ko‘rish mumkin. Chunki, shoir lirikasida an-
cha keng o‘rin tutgan dunyoviy mavzular ayni paytda, 
diniy-tasavvufiy mavzular bilan uyg‘unlashib, bir-birini 

to‘ldirib keladi. Shu tarzda ular majoz va haqiqat birligini 
tashkil qiladi. Bu o‘rinda shoir Layli timsolini suyukli yor 
ma’nosida qo‘llagan. 

Xullas, shoirlar ijodida qo‘llangan Layli timsoli xu-
susida ko‘plab mulohazalar bildirish mumkin. Chunki 
bu obraz ular ijodida rang-barang ma’no-mohiyat 
kasb etganligi bilan ajralib turadi. Lutfiy va H.Xorazmiy 
she’riyatida qo‘llangan Layli timsoli o‘zi anglatgan maz-
mun-mohiyati bilan g‘azal badiiyatini oshirishga xizmat 
qilgan. Shu bilan birga, u shoirning ichki kechinmalari 
va xohish-istaklarini namoyon eta olgan. Ta’kidlash 
joizki, Lutfiy hamda Hofiz Xorazmiy Layli timsoli misol-
ida ajdodlar merosining avlodlar yodida saqlanib qol-
ishiga munosib hissa qo‘shgan. Bugungi ijodiy jarayon-
da bu kabi obrazlar deyarli ko‘zga tashlanmaydi. Shoir 
va yozuvchilarimiz ijodiy ishlarida mazkur timsollarga 
murojaat qilsalar, maqsadga muvofiq bo‘lar edi.

Mustaqillik davri adabiyotshunosligida XIX asr oxiri 
– XX asr boshlarida ijod qilgan ma’rifatparvar ijodkor-
lar adabiy merosini o‘rganish borasida salmoqli ishlar 
amalga oshirildi, ammo bu davr adabiyotida tadqiqotch-
ilarni kutayotgan mavzular talaygina ekani ham ayni 
haqiqatdir. Bu boradi Prezidentimiz Sh.M.Mirziyoyev 
ta’kidlagani kabi: “... avvalo xalqimizning yaratuvchilik 
dahosi bilan bunyod etilgan noyob merosini har tomon-
lama chuqur o‘rganish, yurtimizdan yetishib chiqqan 

Ruxsora MURODOVA,
Chirchiq davlat pedagogika universiteti o‘qituvchisi

MIRZO OLIM DEVONA VA UNING “RAVZAYI ASROR” DOSTONI

buyuk alloma va mutafakkirlarning hayoti va ilmiy-ijodiy 
faoliyati haqida yaxlit tasavvur uyg‘otish, yosh avlodni 
gumanistik g‘oyalar, milliy g‘urur va iftixor ruhida tarbi-
yalashdek ezgu maqsadlar ko‘zda tutilgan” ana shun-
day ijodkorlardan biri Mirzo Olim Devona Samarqandiy 
hayoti va ijodiy merosi kommunistik mafkura sharoiti-
da xolis va to‘laqonli tadqiq etilmaganidek, mustaqillik 
davrida ham qayta o‘rganilgan emas. Shu bois ham 
Mirzo Olim Devonaning “Ravzayi asror” dostoni qo‘ly-

Annotatsiya. Ushbu maqolada Mirzo Olim Devona va uning “Ravzayi asror” dostoni haqida so‘z boradi. Asarning ikki qo‘ly-
ozma nusxasi haqida ma’lumotlar keltiriladi.

Kalit so‘zlar: yusufnomalar turkumi, qo‘lyozma, Tavrot, Zabur, Qur’oni Karim.
Annotation. This article talks about Mirza Olim Devona and his epic “Rauza asror”. Information about two handwritten 

copies of the work is provided.
Keywords: Yusufnama series, manuscript, Torah, Psalms, Holy Qur’an.
Аннотация. В этой статье рассказывается о Мирзе Олиме Девоне и его эпосе «Рауза асрор». Приведены сведения 

о двух рукописных экземплярах произведения.
Ключевые слова: серия Юсуфнама, рукопись, Тора, Псалмы, Священный Коран.

ozmalarini qiyosiy-matniy o‘rganish, adabiyotshunos-
ligimiz erishgan bugungi yutuqlar asosida dostonning 
poetikasini tadqiq qilish va adabiyot ixlosmandlariga 
tanishtirish zarurati mavjud.

Mirzo Olim Devona XIX asrning ikkinchi yarmida 
Zarafshon vodiysida yetishgan iste’dodli shoirlardan 
biridir. Ammo o‘tgan asr davomida uning nomi ham, 
asarlari ham turli sabablar tufayli noaniq va mavhum 
holda ilmiy jamoatchilik e’tiboridan chetda qolib, keng 
kitobxonlar ommasiga noma’lum bo‘lib keldi.

“O‘zbekiston RFA Sharq qo‘lyozmalari to‘plami”ning 
VII jildida, “O‘zbek Qomusi”ning VIII jildida, Botirxon 
Valixo‘jayevning “O‘zbek epik poeziyasi tarixidan” 
hamda V.Abdullayev va B.Valixo‘jayevlarning “Miriy 
va uning zamondoshlari” kitoblarida Olim Devonaning 
mang‘it amirlaridan bo‘lmish Amir Muzaffar hukmronlik 
qilgan davrda (1860–1885) amirlikda miroxur lavozimi-
da xizmat qilganligi va “Ravzayi asror” qissasining mu-
allifi ekanligi to‘g‘risida umumiy ma’lumotlar keltirilgan, 
xolos.

“Ravzayi asror” qissasining 2 nusxasi bizgacha yetib 
kelgan bo‘lib, ular O‘zbekiston RFA Sharqshunoslik in-
stitutining qo‘lyozmalar xazinasida 1799- va 1338-raqa-
mlar ostida saqlanmoqda. 1799-raqamli qo‘lyozma 
matni nastaliq xatida och sariq rangli yupqa qo‘qon 
qog‘oziga oddiygina bitilgan. Kitobning hoshiyalarida 
qo‘shimcha tuzatishlar mavjud. Qo‘lyozma 211 varaq, 
422 sahifadan iborat bo‘lib, har bir sahifada 11 qator-
da 22 misra, ya’ni 11 bayt ikki ustunda ixcham holda 
joylashtirilgan. Qo‘lyozma kotibi va ko‘chirilgan yili no-
ma’lum. Ammo qo‘lyozma XIX asrning ikkinchi yarmi 
boshlarida, ya’ni asar yozilgan 1861–1862-yillarda kito-
bat qilingan, degan xulosaga kelish mumkin. 

Dostonning ikkinchi qo‘lyozma nusxasi 1904-yilda 
Sayyid Amir Abduahadxonning homiyligida zeb-ziynat-
langan nodir nusxada qo‘shimcha o‘zgarishlar bilan 
qayta kitobat qilingan. Bu 1338-raqamli noyob qo‘lyoz-
madir. Bu qo‘lyozma qattiq karton bilan muqovalangan, 
unga o‘yma naqshlar bilan zeb-ziynat berilgan hamda 
yaxshi saqlangan. Qo‘lyozma 212 varaq, 424 sahifadan 
iborat. Sahifalar oltin va turli rangli chiziqlar bilan hoshi-
yalangan. Asar nastaliq xatida qunt bilan qora siyohda 
bitilgan. Qo‘lyozma kotibi noma’lum, ammo matnda 
xatolarga yo‘l qo‘yilmagani va hoshiyalarda tuzatishlar 
ko‘zga tashlanmaganidan kotib o‘ta savodli bo‘lgan, de-
gan xulosaga kelish mumkin. 

Asarning badiiy qiymati va sujetiga keladigan 
bo‘lsak, Sharq adabiyotida IX asrdan boshlab  “Yusuf 
va Zulayho” sayyor sujeti asosida 150 dan ortiq dos-
ton va qissalar yaratilgan, shundan  turkiy adabiyotda 
“Yusuf va Zulayho” haqida 50 ga yaqin asar yozilgan. 
Qul Alining  “Qissai Yusuf”, Nosiriddin Rabg‘uziyning 
“Qissai Yusuf Siddiq alayhis-salom”, Durbekning 

“Yusuf va Zulayho” va Andalibning “Yusuf Zulayhoyi 
turkiy” asarlarini bunga misol sifatida keltirishimiz mum-
kin. Bizga ma’lumki, Yusuf haqidagi qissalar genezisi 
ilohiy kitoblar – Tavrot, Zabur, Injil va Qur’oni Karimga 
bog‘lanadi. Yusuf a.s. haqidagi dastlabki ma’lumotlar 
Tavrotning “Ibtido” nomli birinchi kitobida berilgan bo‘lib, 
u haqidagi asosiy voqealar “Yusufning ko‘rgan tushlari” 
qismida keltiriladi. E’tiborlisi Tavrotdagi va turkiy yu-
sufnomalardagi tush epizodlari o‘zaro muvofiq keladi. 
Bundan farqli o‘laroq ikkinchi ilohiy manba – Zaburda 
aniq sujet tilga olinmasdan qissaga ma’lum bir ishoralar 
keltirib o‘tiladi. Yusufnomalarning ilhom manbayi bo‘lib 
xizmat qiluvchi Qur’oni Karimning “Yusuf” surasida Misr 
hokimi bo‘lmish Kutfiyning xotini Zulayho obrazi, uning 
Yusufga oshiq bo‘lishi va visolga erishish yo‘lidagi xat-
ti-harakatlari boshqa manbalardagidan ko‘ra ancha 
mukammal yoritilgan.

Adabiyot tarixida yaratilgan “Yusuf va Zulayho” dos-
tonlari qiyosiy o‘rganilganda, ular g‘oyaviy jihatlariga 
ko‘ra ikki turga: 1) ishqiy-tasavvufiy va 2) ishqiy-sargu-
zasht dostonlarga bo‘linadi. Abdurahmon Jomiy va biz 
o‘rganayotgan Olim Devona Samarqandiy dostonlari 
ko‘proq ishqiy-tasavvufiy sifati hamda tasviriga ko‘ra 
Zulayhoning Yusufga bo‘lgan ehtirosli muhabbati tas-
virlanganligi bilan xarakterlanadi. Hozirgacha bu tur-
kum dostonlar ilmiy tadqiqotlar doirasiga tortilmagan va 
o‘rganilmagan.

Olim Devonaning turli janrda yaratilgan ming mis-
radan ortiq nazmiy javohirlari, Alisher Navoiy g‘azaliga 
bog‘lagan 1 muxammasi, XIX asr o‘zbek dostonchiligi-
da muhim ahamiyatga ega bo‘lgan ajoyib nazmiy qis-
sasi adabiyot ixlosmandlariga hali notanish. Shunga 
ko‘ra, shoir nazmiy asarlari misolida ijodkorning hayo-
ti va ijodi badiiyatini o‘rganishga adabiyotimizda katta 
ehtiyoj bor. Shu ehtiyojdan kelib chiqqan holda biz o‘z 
tadqiqotlarimiz davomida dostonning quyidagi xususi-
yatlarini o‘rganishni maqsad qilib oldik:

1) “Ravzayi asror”ning yusufnomalar tadrijiy takom-
ilida tutgan o‘rni;

2) asardagi hamd va na’tlar badiiyati;
3) asar sujeti va arxitektonikasi;
4) dostondagi obrazlar poetikasi.
Tadqiqotning ilmiy-amaliy ahamiyati Preziden-

timizning 2017-yil 24-maydagi 2995-sonli “Qadimiy 
yozma manbalarni saqlash, tadqiq va targ‘ib qilish 
tizimini yanada takomillashtirish to‘g‘risida”gi Qarorida 
belgilangan vazifalarni amalga oshirishda muayyan da-
rajada namoyon bo‘ladi.

Xulosa qilib aytadigan bo‘lsak, Mirzo Olim Devona 
Samarqandiy va uning “Ravzayi asror” dostoni adabi-
yotshunosligimizning yangi ochilmagan bir sahifasi o‘la-
roq o‘z tadqiqotchilarini kutmoqda.

